
Kisa yon konferans pwosè‐paran ye?           

Yon bon jan konferans pwofesè‐paran se yon konvèsasyon ant oumenm ak pwofesè pitit ou a 
sou pwogrè pitit ou a nan lekòl la. Sa ka gen ladan tranzisyon pitit ou a nan lekòl, kòman pitit ou 
a antann li avèk zanmi ak pwofesè yo, kòman li aprann ak kisa pitit ou a ap aprann. 
Konvèsasyon an ta dwe gen ladan tou enfòmasyon sou bagay pitit ou a fè byen ak kòman ou ka 
ede l fè plis pwogrè. Li ta dwe gen ladan fason ou ka sipòte pitit ou a nan domèn kote li bezwen 
èd ak kote ou ka jwenn enfòmasyon pou ede w sipòte l. Paegzanp, ou ka resevwa ide pou 
aktivite konkrè ou ka fè lakay oswa ou ka resevwa sit wèb itil, liv ou ka jwenn nan bibliyotèk la 
oswa seminè paran nan men pwofesè pitit ou a. 

Poukisa mwen bezwen ale nan konferans pwofesè‐paran an lè m wè pwofesè pitit mwen an 
chak jou? 

Moman konferans pwofesè‐paran an se yon lè pou jwenn detay sou pitit ou a, gade travay li fè 
ak poze kesyon enpòtan ou ta genyen. Konferans pwofesè‐paran yo enpòtan pou pitit ou a, pou 
pwofesè pitit ou a ak pou oumenm. Konvèsasyon ou genyen chak jou ak pwofesè a bay yon lide 
tou pitit sou sa ki ka rive nan yon jounen anpatikilye. Yon konferans ba w yon imaj pi konplè sou 
jan pitit ou a ap travay. Ou ta dwe atann yon avi sou kilè ak ki kote konferans pwofesè‐paran yo 
ap fèt kèk semèn davans.  Si orè konferans yo tonbe nan lè travay, pale avèk pwofesè pitit ou a 
pou pran yon lòt randevou.  Pwofesè yo vle pale avèk ou sou pwogrè pitit ou a epi y ap fè tout 
efò pou travay ansanm avèk ou.  Lè w pran tan pou ale nan konferans pwofesè‐paran yo, ou 
montre pitit ou a edikasyon gen premye plas. 

Kisa ki pral pase nan konferans pwofesè‐paran an? 
 

Yon konvèsasyon nan de sans Ou ka atann kèk fwa pou pwofesè a pale sou pwogrè pitit 
ou a, gade egzanp travay pitit ou a fè ak poze kesyon.  

Konsantrasyon sou aprantisaj Pwofesè a pral gen enfòmasyon byen patikilye pou l 
pataje avèk ou sou pitit ou a.  W ap gen chans wè egzanp travay pitit ou a ak pwogrè li fè 
nan moman an.  Pwofesè a ka pataje estrateji li itilize pou ede pitit ou a devlope 
konesans ak ladrès li bezwen pou l ka pre pou matènèl. 

Diskisyon sou opòtinite ak difikilte Pwofesè a vle pitit ou a reyisi lekòl menm jan avèk 
ou. Pwofesè a pral pataje enfòmasyon sou pwen fò pitit ou a ak kòman pou w ranfòse 
yo. Y ap pataje enfòmasyon sou feblès li, sou domèn kote li bezwen fè pwogrè epi y ap 
ba w egzanp kòman ou ka ede l lakay.  L ap fè w konnen tout pwoblèm ki anpeche pitit 
ou a fè pwogrè.  Piske bagay ou fè lakay ak pitit ou a enpòtan menm jan ak sa ki pase 
lekòl la, pwofesè a ka pataje ide, estrateji ak aktivite byen presi ou ka fè ak pitit ou a 
lakay ki pral ede l nan aprantisaj li. 

Yon Gid paran sou konferans  pwofesè‐paran  

Ki kèk kesyon mween ta ka poze pou m enfòme sou travay ak pwogrè pitit mwen an? 
 
Pwogrè  
Kòman pitit mwen an ap travay parapò ak rès klas la? Kisa w wè kòm pwen fò oswa feblès li? Kòman 
li ta ka amelyore? Nan ki domèn li ta  ka amelyore? 
 
Modèl travay ak evalyasyon  
Èske mwen ka wè kèk egzanp travay pitit mwen an ?  Ki pati ou itilize pou evalye pwogrè pitit mwen 
an? Ki sistèm evalyasyon ou itilize?  
 
Kore Aprantisaj lakay  
Kisa mwen kapab fè lakay mwen pou ede pitit mwen an kontinye pran konesans ak ladrès?  Èske 
gen pwogram oswa sèvis nan kominote a ki ta ka ede pitit mwen an tou?  
 
Kore Aprantisaj nan lekòl  
Kòman ou pouse pitit mwen fè plis efò? Kòman ou sipòte pitit mwen an lè li bezwen èd.? KI lòt 
resous ki disponib nan lekòl la pou sipòte pitit mwen an? 
 
Di sa w panse de pitit ou a     
Pataje pwòp ide w ak santiman w sou pitit ou a. Pataje avèk pwofesè a pwen fò ak feblès pitit ou a 
dapre pwòp obsèvasyon pa w. Di pwofesè a nenpòt enfòmasyon enpòtan ki ta ka ede l konprann 
pitit ou a tankou pwen fò, defi ak sa li renmen. Eksplike nan kisa w panse li bezwen plis èd. 

 

 

 

 

 

 

Kontni adapte ki soti nan Parent–Teacher Conference Tip Sheets for Principals, Teachers, and Parents, June 2009, 
Harvard Family Research Project. 

 
Prematènèl se premye etap nan prepare pitit ou pou kolèj ak karyè alavni.  
 
 
 
  
 
 
 

Se Biwo  Early Childhood Education ki ofri pwogram sa a  
www.nyc.gov/schools/earlychildhood 

Telefòn : 212-374-0351   
Èske enfòmasyon sa a te itil? Voye kòmantè w ba nou.  

Imèl : earlychildhood@schools.nyc.gov 
Ou ka jwenn enfòmasyon sou pwogram prematènèl sou sit wèb nou an. 

http://schools.nyc.gov/ChoicesEnrollment/PreK 

Pwochen etap apre konferans 
 

‐Fè yon plan sou kòman ou pral sipòte pwogrè pitit ou a 
‐Fè yon orè pou suivi avèk pwofesè a sou pwogrè pitit ou a 
‐Pale avèk pitit ou a sou konferans lan; di l kòman ou pral ede l aprann lakay. 


